
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শীতে ও বসন্তে




 



প্রথম শীতের মাসে

শিশির লাগিল ঘাসে,

হুহু করে’ হাওয়া আসে,
হিহি করে’ কাঁপে গাত্র।

আমি ভাবিলাম মনে,

এবার মাতিব রণে,

বৃথা কাজে অকারণে
কেটে গেছে দিনরাত্র।

লাগিব দেশের হিতে

গরমে বাদলে শীতে,

কবিতা নাটকে গীতে
করিব না অনাসৃষ্টি;

লেখা হবে সারবান,

অতিশয় ধার-বান,

খাড়া র’ব দ্বারবান
দশদিকে রাখি’ দৃষ্টি।

এত বলি’ গৃহকোণে

বসিলাম দৃঢ় মনে

লেখকের যােগাসনে,
পাশে ল’য়ে মসীপাত্র।

